
UVOD
S ciljem provođenja Jedinstvene konvencije o opojnim drogama iz 1961, dopunjene i izmijenjene Protokolom iz 1972. o izmjenama i dopunama Jedinstvene konvencije o opojnim drogama iz 1961, Konvencije o psihotropnim materijama iz 1971. i Konvencije Ujedinjenih naroda protiv nezakonitog prometa opojnim drogama i psihotropnim materijama iz 1998, Parlamentarna skupština Bosne i Hercegovine (u daljem tekstu: „PS BiH”) usvojila je u februaru 2006. godine Zakon o sprečavanju i suzbijanju zloupotrebe opojnih droga u Bosni i Hercegovini (u daljem tekstu: „Zakon“).

Članom 7, stav 1 ovog zakona predviđeno je da PS BiH, na prijedlog Vijeća ministara BiH, donese Državnu strategiju nadzora nad opojnim drogama, sprečavanja i suzbijanja  zloupotrebe opojnih droga u BiH (u daljem tekstu: „Strategija“), s ciljem stvaranja osnova za glavne pravce reformskih djelovanja organa vlasti, ustanova, udruženja i drugih pravnih i fizičkih lica u BiH u ovoj oblasti u srednjoročnom periodu. Temeljom ovog člana Zakona, Vijeće ministara BiH, posredstvom Ministarstva sigurnosti BiH kao resornog ministarstva, pokrenulo je aktivnosti na izradi spomenute strategije, te je u februaru 2008. godine sačinjen njen nacrt. U procesu izrade Nacrta strategije, aktivno su učestvovale brojne relevantne institucije sa svih nivoa vlasti u BiH i međunarodne institucije, koje se bave pitanjima iz ove oblasti. Spisak institucija i njihovih predstavnika, koji su učestvovali u izradi Nacrta strategije, nalazi se u aneksu I ovog Akcionog plana.

Takođe, članom 7, stav 2 Zakona, propisana je i obaveza da Vijeće ministara BiH, na prijedlog Ministarstva sigurnosti BiH, donese Državni akcioni plan borbe protiv zloupotrebe opojnih droga (u daljem tekstu: “Akcioni plan”).

Imajući u vidu gore navedeno, Vlada Kraljevine Velike Britanije odlučila je pružiti kratkoročnu tehničku pomoć Ministarstvu sigurnosti BiH i njegovom Odjeljenju za suzbijanje zloupotrebe opojnih droga, u procesu izrade Akcionog plana.

METODOLOGIJA ZA IZRADU AKCIONOG PLANA

Rad Tima tehničke pomoći Vlade Kraljevine Velike Britanije, u potpunosti je koordiniran od strane Odjeljenja za droge Ministarstva sigurnosti BiH (u daljem tekstu: „Odjeljenje“). Predstavnici Odjeljenja za droge i Tima tehničke pomoći,  na samom početku su usaglasili  metodologiju rada i okvirni plan aktivnosti na izradi Akcionog plana:

Kao polazište za izradu Akcionog plana korišteni su, prije svega, Nacrt strategije koja definiše 9 strateških oblasti, odnosno strateških pravaca reforme u periodu 2009 – 2013. godine predstavljenih u sljedećem grafičkom prikazu i Zakon o sprečavanju i suzbijanju zloupotrebe opojnih droga u Bosni i Hercegovini.
Strateške oblasti Akcionog plana Državne strategije

Takođe, u izradi ovog Akcionog plana u obzir su uzeti i drugi postojeći strateški dokumenti u BiH, koji sadrže prioritete relevantne za oblast borbe protiv zloupotrebe droga u BiH, kao što je to evropsko partnerstvo između Evropske unije i BiH, koje definiše niz obaveza BiH u ovoj oblasti, uključujući sljedeće:

	· “Razviti Državnu politiku borbe protiv droge u skladu sa standardima EU. ”

· “Usvojiti Zakon o sprečavanju zloupotrebe narkotika i njihovih prekursora.”

· „Osigurati da tijela za provođenje Zakona budu propisno opremljena za borbu protiv trgovine drogom i dalje poboljšati  međuagencijsku i međunarodnu saradnju.”

· “Izvršiti uspostavljanje  Državnog ureda za narkotike.”



Nadalje, Strategijom integriranja Bosne i Hercegovine u Evropsku uniju, utvrđen je niz prioriteta relevantnih za ovu oblast, kao što su:

	· „Uspostaviti administrativni sistem za prevenciju zloupotrebe droga na svim područjima i u svim ciljnim grupama. ”

· „Uspostaviti kompetentne agencije za prevenciju zloupotrebe droga.”

· „Razviti pravne osnove za prevenciju zloupotrebe droga i psihotropnih materija u skladu s međunarodnim standardima.”

· “Odrediti glavne principe primarne prevencije kroz razvoj kvalitetnih oblika promocije i edukativnih programa za različite društvene grupe u BiH.”

· „Izraditi akcione planove na nivou BiH, ali i u saradnji sa susjednim državama u sferi borbe protiv proizvodnje i trgovine opojnim drogama.”

· „Organizirati toksikološke laboratorije u BiH, u kojima će se vršiti stručna vještačenja psihoaktivnih supstanci u tjelesnim tečnostima i tkivima čovjeka.”
· „Poboljšati kontrolu legalnog protoka narkotika, prevenciju i borbu protiv krijumčarenja opojnih droga u skladu s državnim programom prevencije.”


U junu 2008. godine, Evropska komisija je usvojila Mapu puta za liberalizaciju viznog režima sa Bosnom i Hercegovinom. U ovom dokumentu, u dijelu 3; Javni red i bezbjednost, prevencija i borba protiv organizirianog kriminala, terorizma i korupcije, utvrđeno je da Bosna i Hercegovina između ostalog treba:

	· „Usvojiti i sprovesti Državnu strategiju nadzora nad opojnim drogama, sprečavanja i suzbijanja  zloupotreba opojnih droga u BiH i Državni akcioni plan za njeno provođenje; učiniti dostupnim na graničnim prelazima sve informacije o oduzetim opojnim drogama i osobama upletenim u krijumčarenje opojnih droga; dalje razvijati saradnju i razmjenu informacija sa nadležnim međunarodnim tijelima u oblasti borbe protiv zloupotrebe opojnih droga; ”


Imajući u vidu gore navedene prioritete, kao i činjenicu da se borba protiv zloupotrebe opojnih droga  treba zasnivati na jedinstvenom i globalnom sagledavanju problema, u skladu sa standardima, najboljom praksom i inovativnim metodama i rješenjima EU i njenih zemalja članica, te potrebi osiguravanja aktivnije uloge i unaprijeđene saradnje BiH u ovoj oblasti na međunarodnom nivou, takođe je izvršena komparativna analiza određenog broja međunarodnih strateških dokumenata i akcionih planova. Ipak, neophodno je naglasiti da je pri provođenju ove komparativne analize, posebna pažnja posvećena neophodnosti sagledavanja takvih EU standarda i najboljih praksi u svjetlu svih specifičnosti ustavno-pravnog uređenja u BiH i procjeni stepena njihove primjenjivosti u BiH kontekstu. Između ostalih, izvršena je analiza Strategije Evropske unije za borbu protiv droga 2005-2012. i njen Akcioni plan, analiza strategija i akcionih planova pojedinih zemalja Evropske unije (npr. Njemačka, Austrija, Velika Britanija, itd.) kao i pojedinih susjednih zemalja BiH (npr. Republike Hrvatske i Crne Gore). U aneksu II ovog Akcionog plana sadržan je popis svih domaćih i međunarodnih dokumenata, koji su konsultovani pri izradi preliminarne analize.

Sljedeći korak bio je, sistematizacija prikupljenih podataka iz analize postojećeg strateškog i zakonodavnog okvira u BiH i drugih relevantnih međunarodnih dokumenata. Tim tehničke pomoći je u ovom smislu, u saradnji sa Odjeljenjem za droge Ministarstva sigurnosti BiH, pripremio preliminarnu analizu, koja je potom poslužila kao osnova za provođenje intervjua sa predstavnicima domaćih vladinih i nevladinih organizacija i izradu budućeg Nacrta akcionog plana.

Nadalje, u skladu sa članovima 18 i 31 Zakona o upravi („Službeni glasnik BiH“, broj 32/02), članom 75, stav 2 Jedinstvenih pravila za izradu pravnih propisa u institucijama Bosne i Hercegovine („Službeni glasnik BiH“, broj 11/05), kao i pravilima za konsultacije u izradi pravnih propisa („Službeni glasnik BiH“, broj 81/06) utvrđena je i lista institucija i pojedinaca sa kojima je bilo neophodno provesti pojedinačne konsultacije u formi intervjua. Kao polazište pri identificiranju relevantnih institucija sa kojima će se provesti pojedinačne konsultacije, iskorištena je lista članova radnih grupa, koji su učestvovali u izradi Nacrta strategije. Ipak, s obzirom na veliki opštedruštveni značaj, kompleksnost problematike i multidisciplinovanost pitanja borbe protiv zloupotrebe opojnih droga, uočena je potreba što šireg sagledavanja postojeće situacije u BiH u ovoj oblasti. Zbog toga je gore spomenuta inicijalna lista proširena na još neke domaće vladine i nevladine organizacije i međunarodne institucije, koje nisu aktivno učestvovale u izradi Nacrta strategije, a za čije se stručne stavove i mišljenja smatralo krucijalno važnim uzeti u obzir u procesu izrade Akcionog plana. 

Intervjui su vođeni u formi otvorene diskusije o ključnim problemima uočenim iz ugla nadležnosti institucije s kojom se provodio razgovor, te su pružili priliku da ispitanici, prije svega u svojstvu stručnjaka praktičara, daju puni doprinos što optimalnoj analizi postojećeg stanja i identificiranju ključnih aktivnosti, koje su potom uvrštene u Akcioni plan. Ove aktivnosti su rezultirale realnim sagledavanjem identificiranih problema u ovoj oblasti uz postizanje konsenzusa o prioritetnim aktivnostima, koje je neophodno provesti s ciljem njihovog prevazilaženja, i to ne samo na tehničkom i političkom nivou u BiH već i unutar šireg društva – akademska zajednica, eksperti, profesionalni krugovi, poslovna zajednica i drugi predstavnici civilnog društva – što svakako predstavlja jedno od najbitnijih dostignuća ovog Akcionog plana.
 Detaljan prikaz institucija i njihovih predstavnika, koje su konsultovane u procesu izrade Akcionog plana i koje su imale mogućnost da daju svoje komentare, dat je u aneksu III ovog Akcionog plana.
Takođe, u postupku provođenja intervjua, prikupljeni su dodatni dokumenti, koji su takođe detaljno proanalizirani i na odgovarajući način reflektovani u samom Nacrtu akcionog plana. Konačni tekst Nacrta akcionog plana je odobrila radna grupa, koja je imenovana za izradu ovog plana, nakon detaljnog procesa zajedničke konsultacije na dvodnevnoj radionici.

Kada je riječ o samom provođenju ovog Akcionog plana, državni nivo vlasti u BiH treba da bude u poziciji što efikasnijeg djelovanja u osiguravanju odgovarajućeg napretka u njegovom provođenju. Ova odgovornost treba da je spojiva s institucionalnim kapacitetima i instrumentima koji su Zakonom o sprečavanju i suzbijanju zloupotrebe opojnih droga u Bosni i Hercegovini stavljeni na raspolaganje državi BiH, kako bi učinila mogućim efikasno i efektivno provođenje Državne strategije nadzora nad opojnim drogama, sprečavanja i suzbijanja zloupotrebe opojnih droga u BiH i njenog Akcionog plana. Međutim, s obzirom da su analiza i rezultati pojedinačnih intervjua jasno ukazali na nizak stepen implementacije ovog zakona u praksi, državne institucije treba da učine dodatne napore da u što skorijem vremenu implementiraju spomenuti zakon u cijelosti. Možda bi u tom smislu bilo korisno da Vijeće ministara BiH, shodno članu 64 Jedinstvenih pravila za izradu propisa u institucijama BiH („Službeni glasnik BiH“, broj 81/06), zaduži Resorno ministarstvo Bosne i Hercegovine da promptno sačini detaljnu analizu mjera i aktivnosti neophodnih za puno provođenje Zakona, a posebno osiguranje punih administrativnih kapaciteta za izvršenje zadataka i obaveza propisanih Zakonom. Takva analiza, takođe treba da sadrži precizno definisane rokove i odgovorne institucije za provođenje. S ciljem osiguravanja što koherentnijeg pristupa ovoj problematici u BiH i uspostavljanju dobro rukovođenog i koordiniranog sistema, kako po horizontali tako i po vertikali, bilo bi preporučljivo da se provođenje takve analize, nakon usvajanja na Vijeću ministara BiH, odvija i njen napredak nadgleda uporedo sa provođenjem ovog Akcionog plana.
OPIS SADRŽAJA I KARAKTERISTIKE AKCIONOG PLANA
Ovaj Akcioni plan je rezultatski orijentiran dokument, strukturiran na način da putem provođenja jasno definiranih prioritetnih mjera i aktivnosti, osigura efikasno, koordinirano i sistemsko suzbijanje zloupotrebe opojnih droga u BiH u srednjoročnom periodu.

Akcioni plan je koncipiran na osnovu dolje navedenih strateških ciljeva koji proističu iz Državne strategije nadzora nad opojnim drogama, sprečavanja i suzbijanja  zloupotrebe opojnih droga u BiH, i dosljedno prati njegovu sadržajnu i terminološku strukturu. Za svaku od strateških oblasti u Akcionom planu definirani su posebni ciljevi, prioritetne mjere, aktivnosti, rokovi izvršenja, nosioci provođenja, te indikatori/pokazatelji provođenja mjera i aktivnosti.

Iako se Akcionim planom definira odgovornost nosilaca provođenja prioritetnih mjera i aktivnosti u pojedinim područjima, za provođenje pojedinih prioritetnih mjera i aktivnosti utvrđenih u Akcionom planu, u brojnim slučajevima će biti suodgovorne nadležne institucije raznih nivoa vlasti u BiH, kao i organizacije civilnog društva, koje će u svom djelovanju, takođe snositi dio odgovornosti za sistemsko i kontinuirano provođenje mjera usmjerenih na suzbijanje zloupotrebe opojnih droga u BiH. Odgovorne institucije su identifikovane u generičkom smislu, ali se odnose na relevantne institucije države BiH, entiteta, kantona i Distrikta Brčko, za sve aktivnosti za koje su ove institucije nadležne. 
Obavezuju se vlade entiteta i Brčko Distrikta da u roku od 90 dana od dana objave Akcionog plana u Službenom glasniku Bosne i Hercegovine usvoje akcione planove sa precizno naznačenim nazivima odgovornih institucija, koji su u potpunosti u skladu sa ovim Akcionim planom za borbu protiv zloupotrebe opojnih droga u BiH 2009-2013. Akcioni planovi nižih nivoa vlasti čine anekse ovog Akcionog plana, a time i njegov sastavni dio. S obzirom na veliki broj institucija uključenih u implementaciju ovog Akcionog plana na različitim nivoima vlasti, od ključne važnosti će biti unapređenje horizontalne i vertikalne koordinacije i saradnje, kako između samih nadležnih organa uprave u BiH, tako i između njih i organizacija civilnog društva u BiH. 
Posebna pažnja ovom pitanju posvećena je u dijelu Akcionog plana, koji se odnosi na stratešku oblast „Uspostavljanje efikasnog sistema borbe protiv zloupotrebe i prometa psihoaktivnih supstanci“ i koji predviđa uspostavljanje nezavisnog multisektoralnog ureda za suzbijanje zloupotrebe opojnih droga na nivou BiH. Ovaj ured je zamišljen kao stručno tijelo koje okuplja multidisciplinirani tim stručnjaka i koji je zadužen za koordinaciju i nadzor nad svim aktivnostima predviđenim Strategijom i Akcionim planom, te stručne konsultacije i pomoć svim institucijama koje su zadužene za posebne aktivnosti predviđene Akcionom planom, a naročito u oblastima prevencije, liječenja, rehabilitacije i resocijalizacije, edukacije, statistike i istraživanja, te evaluacije. Načini uspostavljanja ovog ureda su razrađeni u dijelu Akcionog plana pod nazivom „Uspostavljanje Ureda za suzbijanje zloupotrebe opojnih droga u BiH“. Vijeću ministara BiH se predlaže da razmotri obje date opcije i donese odgovarajuću odluku.
Prioritetne mjere i aktivnosti utvrđene u ovom Akcionom planu, odabrane su na osnovu činjenice da je realno očekivati da ih odgovorne institucije u BiH mogu provesti ili napraviti značajno unapređenje u datoj oblasti u sljedećih nekoliko godina. Načinjena je distinkcija između kratkoročnih prioriteta, za koje se očekuje da budu ispunjeni u roku od jedne do dvije godine, i srednjoročnih prioriteta za koje se očekuje da budu ispunjeni u roku od tri do pet godina.
Uspješno provođenje Akcionog plana nije moguće bez adekvatnog planiranja budžetskih sredstava od strane nadležnih institucija. Zbog toga su identificirane finansijske implikacije provođenja Akcionog plana, koje treba da posluže kao vodič institucijama koje su zadužene za provođenje Akcionog plana u pažljivom planiranju svojih budžeta i eventualnih donatorskih sredstava za svaku godinu provođenja ovog petogodišnjeg Akcionog plana. Finansijske implikacije su razrađene u završnom poglavlju ovog dokumenta.
USPOSTAVLJANJE UREDA ZA SUZBIJANJE ZLOUPOTREBE OPOJNIH DROGA U BIH 

Državna strategija nadzora nad opojnim drogama, sprečavanja i suzbijanja  zloupotrebe opojnih droga u BiH, kao svoje opšte ciljeve postavlja: „Podizanje nivoa svijesti kroz obrazovanje zajednice u cilju primjene zdravih stilova života i očuvanje mentalnog zdravlja; suzbijanje i sprečavanje daljeg širenja zloupotrebe psihoaktivnih supstanci; sprečavanje razvoja bolesti ovisnosti, smrtnosti i oštećenja zdravlja zbog zloupotrebe psihoaktivnih supstanci; smanjenje šteta po zajednicu nastalih zbog zloupotrebe psihoaktivnih supstanci; smanjenje potražnje psihoaktivnih supstanci, prvenstveno kod mladih; jačanje institucionalnih kapaciteta i odgovornije uključivanje društva; unapređenje legislative i njene primjene; smanjenje ponude psihoaktivnih supstanci, te formiranje nezavisnog multisektoralnog ureda za suzbijanje zloupotrebe opojnih droga na nivou Bosne i Hercegovine.

Akcioni plan, kao rezultatima usmjeren dokument, strukturiran je na način da putem provođenja jasno definiranih prioritetnih mjera i aktivnosti osigura efikasno, koordinirano i sistemsko suzbijanje zloupotrebe opojnih droga u BiH u određenom srednjoročnom periodu (2009-2013). Kao takav, koncipiran je na osnovu gore navedenih strateških ciljeva koji proističu iz Državne strategije i konsekventno prati njegovu sadržajnu i terminološku strukturu. Za svaku od strateških oblasti u Akcionom planu definirani su posebni ciljevi, prioritetne mjere, aktivnosti provođenja, rokovi izvršenja, nosioci provođenja. te indikatori/pokazatelji provođenja mjera i aktivnosti. 

Posebna pažnja u Akcionom planu posvećena je uspostavljanju efikasnog sistema borbe protiv zloupotrebe i prometa psihoaktivnih supstanci, koji predviđa uspostavljanje nezavisnog multisektoralnog ureda za suzbijanje zloupotrebe opojnih droga na nivou BiH (Ured za droge). Ovaj ured, zamišljen je kao stručno tijelo, sekretarijat komisije za droge, koje okuplja multidisciplinarni tim stručnjaka i koji je zadužen za koordinaciju i nadzor nad svim aktivnostima predviđenim Strategijom i Akcionim planom, te stručne konsultacije i pomoć svim institucijama koje su zadužene za posebne aktivnosti predviđene Akcionom planom, a naročito u oblastima prevencije, liječenja, rehabilitacije i resocijalizacije, edukacije, statistike i istraživanja, te evaluacije. 

Komisija za droge je, pri tome, osnovana Zakonom radi usklađivanja aktivnosti ministarstava i samostalnih upravnih organizacija u Bosni i Hercegovini, te drugih subjekata uključenih u sprovođenje Državne strategije nadzora nad opojnim drogama i suzbijanja zloupotrebe opojnih droga u Bosni i Hercegovini, te radi promovisanja i kontrole sprovođenja Državne strategije. 

Ministarstvo sigurnosti je, na osnovu odredbe člana 8 stav 2 ovoga zakona, takođe osnovalo Odjeljenje/Odsjek za suzbijanje zloupotrebe opojnih droga (Odjeljenje za opojne droge) u svrhu omogućavanja sistemskog praćenja pojava, prikupljanja i obrade podataka potrebnih za sprečavanje i suzbijanje nedozvoljene trgovine opojnom drogom, te ostalih kažnjivih djela u vezi sa zloupotrebom opojnih droga, kao i radi koordinacije aktivnosti policije, carinskih i drugih organa u borbi protiv zloupotrebe opojnih droga. Organizaciono, Odjeljenje za opojne droge je smješteno unutar Ministarstva sigurnosti i ono je do sada obavljalo poslove sekretarijata Komisije za droge, iako za to nije imalo dovoljne kapacitete. Naime, nije realno očekivati da jedno malo odjeljenje, koje u svom opisu poslova ima i represivne nadležnosti, uspješno obavlja poslove multidisciplinarnog stručnog tijela, koje bi trebalo biti zaduženo prvenstveno za prevenciju zloupotrebe, ali i koordinaciju aktivnosti tri stepena prevencije, edukacije i istraživanja, kao i saradnje sa međunarodnim organizacijama. 
Obaveze u ispunjavanju evropskih stanarda

U izradi Akcionog plana u obzir su uzeti i drugi postojeći strateški dokumenti u BiH, koji sadrže prioritete relevantne za oblast borbe protiv zloupotrebe droga u BiH, kao što je to evropsko partnerstvo između Evropske unije i BiH, koje definiše niz obaveza BiH u ovoj oblasti, uključujući sljedeće:

	· “Razviti Državnu politiku borbe protiv droge u skladu sa standardima EU. ”

· “Usvojiti Zakon o sprečavanju zloupotrebe narkotika i njihovih prekursora.”

· „Osigurati da tijela za provođenje zakona budu propisno opremljena za borbu protiv trgovine drogom i dalje poboljšati  međuagencijsku i međunarodnu saradnju.”

· “Izvršiti uspostavljanje Državnog ureda za narkotike.”



Uspostavljanje posebnih, krovnih i sveobuhvatnih institucija za borbu protiv zloupotrebe opojnih droga se može smatrati opštim trendom u novim članicama Evropske unije. Ovaj razvoj se može dovesti u vezu sa uspostavljanjem posebnih evropskih institucija za praćenje problematike opojnih droga, (npr. Evropski centar za monitoring droga i ovisnosti (EMCDDA) i Pompidou grupa) te suočavanje sa ovim problemom na evropskom nivou – kroz razmjenu informacija između država članica i država članica, te koordinaciju njihovih pojedinačnih aktivnosti na ovom planu. 
U cilju ispunjavanja obaveza prema ovim institucijama, između ostalih, kao i u cilju harmonizacije sa acquis-em iz oblasti Pravde i unutrašnjih poslova EU, zemlje članice EU i zemlje aspiranti su uvidjele potrebu uspostavljanja posebnih institucija zaduženih za komuniciranje sa evropskim institucijama, te sveobuhvatno adresiranje problematike droga u skladu sa evropskim standardima.
NAČINI USPOSTAVLJANJA UREDA ZA DROGE U BIH

Različite su forme i statusi ovih institucija u zemljama članicama EU. Njihova zajednička karakteristika je obavezno postojanje „političkog tijela“ na vrhu, koje donosi odluke o strateškim pravcima djelovanja i politikama u oblasti suzbijanja zloupotrebe droga, te njegovog „sekretarijata“ – upravnog tijela zaduženog za stručnu, administrativnu, organizacionu i koordinacijsku podršku radu „političkog tijela“. Još jedna zajednička karakteristika svih institucionalnih okvira je postojanje „nacionalnog centra za monitoring droga i ovisnosti“, kao ključnog tijela za kontakt i komuniciranje sa EMCDDA.

Razlike među pomenutim institucijama se pojavljuju u njihovom statusu, odnosno položaju u odnosu na cjelokupnu administraciju i vlade države. Zemlje južne Evrope su se odlučile da sekretarijate političkih tijela smjeste pod ingerencije određenih ministarstava, najčešće Ministarstva zdravstva. Zemlje centralne Evrope se, međutim, odlučuju za pozicioniranje ovog dijela institucionalnog okvira za suzbijanje zloupotrebe opojnih droga pri uredima vlada. U Rumuniji se, međutim, ovo tijelo nalazi u sastavu Ministarstva uprave i unutrašnjih poslova, sa ovlastima srodnim agencijama za provođenje zakona, ali na koordinacijskom nivou. Svaki od pomenutih modela ima svoje prednosti i mane. 
Dvije su opcije za uspostavljanje Ureda za droge u BiH:

· Pri Vijeću ministara, kao stručno i nezavisno tijelo (samostalna upravna jedinica ili stručna služba Vijeća ministara)
· Pri Ministarstvu sigurnosti BiH, kao dio Odjeljenja za droge (upravna jedinica u sastavu Ministarstva).

Pri odlučivanju o statusu budućeg Ureda, važno je imati na umu koordinacijsku ulogu Ureda, kao multidisciplinarnog tijela, u nadzoru nad implementacijom Strategije i akcionih planova, te njegovu prvenstvenu ulogu u prevenciji, edukaciji, statistici i istraživanju, a ne represivnom djelovanju. Koordinacija učešća organizacija iz BiH u međunarodnim aktivnostima, kao i Koordinacija donatorske pomoći za provođenje strateških dokumenata od strane raznih institucija u BiH, takođe bi trebalo da budu u opisu posla Ureda. 

Ured treba da ima 5-7 stalno zaposlenih stručnjaka različitog, ali relevantog profila (psihologija, sociologija, pedagogija, medicinske nauke, bezbjednost, komunikologija, statistika) i administrativnog osoblja, koji će facilitirati rad Komisije za droge, oslanjajući se na stručne radne grupe/komisije organizovane prema specifičnim oblastima. Ove radne grupe treba da budu stalna tijela, ali koja se povremeno sastaju po potrebi, a čine ih predstavnici pojedinih struka iz oblasti sva tri stepena prevencije, edukacije, statistike i istraživanja, te komunikacija, sa zagarantovanom geografskom zastupljenošću. 
FINANSIJSKE IMPLIKACIJE PROVođenja DRŽAVNOG AKCIONOG PLANA BORBE PROTIV ZLOUPOTREBE OPOJNIH DROGA

Uspješno provođenje Državnog akcionog plana borbe protiv zloupotrebe opojnih droga (u daljem tekstu «Akcioni plan») nije moguće bez adekvatnog planiranja budžetskih sredstava od strane nadležnih institucija. Zbog toga, finansijske projekcije identificirane Akcionim planom treba da posluže kao vodilja institucijama koje su zadužene za provođenje Akcionog plana u pažljivom planiranju svojih budžeta i eventualnih donatorskih sredstava za svaku godinu provođenja ovog petogodišnjeg Akcionog plana. Zbog toga je radna grupa za izradu Akcionog plana posebnu pažnju posvetila identificiranju finansijskih implikacija provođenja Akcionog plana.

Osnovni principi kojima se radna grupa vodila u procesu identifikacije finansijskih implikacija su sljedeći:

· Na osnovu uvida u svaku pojedinačnu aktivnost predviđenu Akcionim planom, identificirani su KLJUČNI PRIORITETI za svaku od strateških oblasti Akcionog plana. Prioritetom se smatra ona aktivnost bez koje bi konačni efekat Državne strategije nadzora nad opojnim drogama, sprečavanja i suzbijanja  zloupotrebe opojnih droga u BiH i Akcionog plana, bio upitan.

· Finansijski parametri su zasnovani na MINIMALNIM POTREBAMA i predstavljaju minimum sredstava koje treba uložiti u provođenju Akcionog plana, a identificirani na osnovu istih ili sličnih iskustava već sprovedenih u BiH.

· Napravljena je UPOREDBA sa sličnim inicijativama u regionu, te je zaključeno da je budžet projicirati za provođenje ključnih dijelova Akcionog plana manji od onih planiranih u zemljama okruženja. Naprimjer, Republika Hrvatska je za provođenje svog trogodišnjeg Akcionog plana predvidjela oko 50 miliona KM. Uporedba je napravljena na osnovi razlika u trajanju Akcionog plana (Hrvatska - tri godine, BiH – pet godina), te značajne razlike u smislu već postojeće infrastrukture u Republici Hrvatskoj, na koju BiH ne može da računa.

Na osnovu ovih principa, identificirane su sljedeći prioriteti i finansijske implikacije (u milionima KM):

	STRATEŠKE OBLASTI
	PRIMARNA PREVENCIJA ZLOUPOTREBE OPOJNIH DROGA
	LIJEČENJE I SMANJENJE ŠTETE OD ZLOUPOTREBE OPOJNIH DROGA
	REHABILITACIJA I RESOCIJALIZACIJA
	SMANJENJE PONUDE
	USPOSTAVljanje EFIKASNOG SISTEMA ZA BORBU PROTIV ZLOUPOTREBE OPOJNIH DROGA
	UKUPNO

	BIH
	2,5
	1,5
	 
	 
	4
	8

	RS
	2,5
	1,5
	4
	3
	 
	11

	FBIH
	4,5
	2
	6,5
	8
	 
	21

	DB
	0,5
	0,5
	0,5
	1
	 
	2,5

	UKUPNO
	10
	5,5
	11
	12
	4
	42,5

PRIMARNA PREVENCIJA 

· Edukativni i informativni programi povećavanje svijesti kroz obrazovanje zajednice u cilju primjene zdravih stilova života i očuvanje mentalnog zdravlja
	PRIMARNA PREVENCIJA
	 PROGRAMI

	
	

	BIH
	2,5

	RS
	2,5

	FBIH
	4,5

	DB
	0,5

	 UKUPNO
	 10

LIJEČENJE I SMANJENJE ŠTETE

· Uspostavljanje i osposobljavanje ravnomjerno teritorijalno zastupljenih centara za prevenciju ovisnosti/Zavoda za borbu protiv bolesti ovisnosti i osigurati njihovo osposobljavanje  

· Osiguranje uslova za metadonsku terapiju i screening u zatvorskim ustanovama  

· Uspostavljanje toksikološke laboratorije za provođenje kvantitativnih analiza tjelesnih tečnosti i tkiva uzetih od živih ljudi i umrlih od psihoaktivnih supstanci 
	LIJEČENJE I SMANJENJE ŠTETE
	 CENTRI ZA PREVENCIJU
	 METADON U ZATVORIMA
	 LABORATORIJA
	UKUPNO

	BIH
	 
	 
	 
	1,5

	FBIH
	 
	 
	 
	2

	RS
	 
	 
	 
	1,5

	DB
	 
	 
	 
	0,5

	UKUPNO
	2,5
	1,5
	1,5
	5,5

REHABILITACIJA I RESOCIJALIZACIJA

· Osposobiti centre za rehabilitaciju i terapijske zajednice u BiH 

· Osigurati resocijalizaciju bivših ovisnika i zatvorenika-ovisnika u svim oblastima društva 
	REHABILITACIJA I RESOCIJALIZACIJA
	 TERAPIJSKE ZAJEDNICE
	 RESOCIJALIZACIJA
	UKUPNO

	
	
	
	

	FBIH
	 
	 
	6,5

	RS
	 
	 
	4

	DB
	 
	 
	0,5

	 UKUPNO
	5,5
	5,5
	11

SMANJENJE PONUDE

· U policijskim snagama Federacije BiH i Policiji Distrikta Brčko BiH, sistematizacijom uspostaviti Odjeljenja za suzbijanje zloupotrebe opojnih droga, po uzoru na Odjeljenje Federalne Uprave policije 

· Osigurati adekvatno tehničko opremanje policijskog kadra angažovanog na sprečavanju i suzbijanju zloupotrebe opojnih droga u policijama FBiH, kantona, RS i Distrikta Brčko 

· Uvesti obaveznost testiranja vozača na zloupotrebu psihoaktivnih supstanci 

· Osigurati uslove za primjenu posebnih istražnih radnji u borbi protiv organizovanog krijumčarenja i organizovane preprodaje psihoaktivnih supstanci 
	SMANJENJE PONUDE
	USPOSTAVLJANJE ODJELJENJA U MUP-ovima
	OPREMANJE POLICIJSKIH SNAGA
	  TESTIRANJE VOZAČA
	POSEBNE ISTRAŽNE RADNJE
	UKUPNO

	FBIH
	 
	 
	 
	 
	8

	RS
	 
	 
	 
	 
	3

	DB
	 
	 
	 
	 
	1

	 UKUPNO
	3
	5,5
	1,5
	2
	12

USPOSTAVljanje EFIKASNOG SISTEMA ZA BORBU PROTIV ZLOUPOTREBE OPOJNIH DROGA

· Uspostavljanje nezavisnog multisektoralnog Ureda/Kancelarije za suzbijanje zloupotrebe opojnih droga na nivou BiH 

	USPOSTAVLJANJE EFIKASNOG SISTEMA ZA BORBU PROTIV ZLOUPOTREBE OPOJNIH DROGA 
	URED ZA DROGE
	UKUPNO

	BiH
	4
	4

	UKUPNO
	4
	4

INTENZITET FINANSIRANJA

U skladu sa istim ili sličnim iskustvima na uspostavljanju novih institucija i uvođenju novih mjera, kao i u skladu sa vremenskim rokovima identificiranim Akcionim planom, zaključeno je da bi najadekvatnija raspodjela sredstava po godinama provođenja Akcionog plana (intenzitet finansiranja) bila sljedeća:

	2009
	2010
	2011
	2012
	2013

	20%
	40%
	20%
	10%
	10%


ANEKS I 

Spisak institucija i njihovih predstavnika koji su učestvovali u izradi Strategije nadzora nad opojnim drogama, sprečavanja i suzbijanja zloupotrebe opojnih droga u Bosni i Hercegovini za period 2009. do 2013. godine

1. Vjekoslav Vuković, Ministarstvo sigurnosti BiH

2. Milana Škipina, Ministarstvo sigurnosti BiH

3. Prim. mr sci. dr. Nermana Mehić-Basara, Federalno ministarstvo zdravstva 

4. Alma Gutić, Ministarstvo civilnih poslova BiH

5. Fatima Bašić, Ministarstvo pravde BiH

6. Dr sci. Muhamed Ćurić, Federalno ministarstvo obrazovanja i nauke

7. Nermin Lagumdžija, Federalno ministarstvo unutrašnjih poslova

8. Dr Milan Latinović, Ministarstvo zdravlja i socijalne zaštite RS

9. Dr Tatjana Maglov, Nacionalni koordinator za borbu protiv zloupotrebe droga u RS

10. Biljana Trifunovska, Ministarstvo prosvjete i kulture RS

11. Sanja Partalo, Ministarstvo za porodicu, omladinu i sport RS

12. Dušan Marković, Ministarstvo unutrašnjih poslova RS

13. Prim. mr sci. dr Zlatko Čardaklija, Federalno ministarstvo zdravstva

14. Branimir Filipović, Kancelarija zdravstva Brčko Distrikta BiH

15. Dr Milka Dančević, Zavod za javno zdravstvo Federacije BiH

16. Dr Ranko Petrović, UNICEF za BiH

17. Adila Hodžić, Federalno ministarstvo rada i socijalne politike
ANEKS II

Dokumenti koji su konsultovani u procesu izrade Akcionog plana

1. Strategija nadzora nad opojnim drogama, sprečavanja i suzbijanja zloupotrebe opojnih droga u Bosni i Hercegovini za period 2009. do 2013. godine 

2. HM Government, Drugs: Protecting families and communities, Action Plan 2008-2011. (Vlada Njenog visočanstva, Droge: Zaštiti porodice i zajednice, Akcioni plan 2008-2011)

3. Australian Ministerial Council of Drug Strategy, National Action Plan on Illicit Drugs 2001 to 2002-2003. (Ministarsko vijeće Australije za Strategiju za droge, Državni akcioni plan za nezakonite droge za 2001. do 2002-2003)

4. Ministarstvo zdravstva Federacije Bosne i Hercegovine u saradnji sa Svjetskom zdravstvenom organizacijom, Federalni program prevencije alkoholizma, narkomanije i drugih ovisnosti, decembar 2002.

5. Vlada Republike Crne Gore, Akcioni plan za prevenciju narkomanije kod djece i omladine u Crnoj Gori, april 2003.

6. National Drug Control Strategy in the Republic of Croatia 2006-2012 (Državna strategija Republike Hrvatske za kontrolu nad drogama 2006 - 2012)

7. Danish Government, The Fight against Drugs – Action Plan against Drug Abuse, Extract, October 2003. (Danska vlada, Borba protiv droga – Akcioni plan za suzbijanje zloupotrebe droga, Izvod, oktobar 2003)

8. UK Department for Education and Skills, Drugs: Guidance for Schools, February 2004 (Ministarstvo za obrazovanje i vještine Ujedinjenog kraljevstva, Droge: Uputstvo za škole, februar 2004.)

9. HM Government, Drugs: Protecting families and communities, The 2008. drug strategy (Vlada Njenog visočanstva, Droge: Zaštiti porodice i zajednice, Strategija za suzbijanje droga iz 2008)

10. EU Drugs Action Plan 2005 - 2008  (Akcioni plan EU za 2005-2008)

11. COUNCIL RECOMMENDATION of 18 June 2003 on the prevention and reduction of health-related harm associated with drug dependence

(2003/488/EC) (PREPORUKA VIJEĆA od 18. juna 2003. godine o suzbijanju i smanjenju štete po zdravlje zbog ovisnosti o drogama (2003/488/EC))

12. EU Drugs Strategy 2005 – 2011. (Strategija za droge EU za period 2005 - 2011)

13. Government Resolution on a Drug Policy Action Programme in Finland 2004 – 2007. (Rezolucija Vlade o Programu za droge u Finskoj iz 2004)

14. German Action Plan on Drugs and Addiction (Njemački akcioni plan za suzbijanje droga i ovisnosti)

15. Department of Tourism, Sport and Recreation of the Government of Ireland, Building on Experience- National Drug Strategy 2001-2008. (Ministarstvo turizma, sporta i rekreacije Vlade Irske, Nadogradnja na iskustvo – Državna strategija za droge za 2001-2008)

16. UK Drug Strategy Progress Report 2004, Tackling Drugs. Changing Lives – Keeping Communities Safe from Drugs (Izvještaj o napretku u provedbi Strategije za droge Ujedinjenog kraljevstva za 2004. godinu, Borba sa drogama. Promjena života – očuvanje zajednica od opasnosti droga)

17. Udruženje za prevenciju ovisnosti i smanjenje štete LINK Sarajevo, Priručnik za multidisciplinarni pristup prevenciji zloupotrebe psihoaktivnih supstanci, 2006.

18. HM Government, National Community Safety Plan 2006-2009 (Vlada Njenog visočanstva, Državni plan za sigurnost zajednice za 2006 - 2009)

19. Polish National Programme for Counteracting Drug Addiction 2006-2010 (Poljski državni program za suzbijanje ovisnosti o drogama za 2006 - 2010)

20. Executive Summary of the Portuguese National Plan against Drugs and Drug Addiction 2005-2012 .(Sažetak Državnog plana Portugala za suzbijanje droga i ovisnosti za 2005 - 2012)

21. Portuguese Action Plan against Drugs and Drug Addictions – Horizon 2008. (Akcioni plan Portugala za suzbijanje droga i ovisnosti – Horizont 2008)

22. Government of Romania, National Anti-Drug Strategy 2005 – 2012. (Vlada Rumunije, Državna strategija za suzbijanje droga za 2005 - 2012)

23. Romanian Action Plan for Implementing National Anti-Drug Strategy 2005 – 2008. (Rumunski akcioni plan za provođenje Državne strategije za suzbijanje droga za 2005 - 2012) 

24. Scottish Executive’s Drug Action Plan. Protecting our Future (Akcioni plan Izvršne vlasti Škotske za suzbijanje droga, Zaštitimo našu budućnost)

25. Slovak National Programme for the Fight against Drugs 2004 – 2008. (Slovački državni program za borbu protiv droga za 2004 - 2008)

26. Slovak Action Plans to Implement the Objectives under the National Programme for the Fight Against Drugs for 2005-2008. (Slovački akcioni plan za postizanje ciljeva iz Državnog programa za borbu protib droga za 2005 - 2008)

27. National Action Plan for mobilization and coordination of the Swedish national drug policy (Državni akcioni plan za mobilizaciju i koordinaciju švedske politike za suzbijanje droga)

28. Home Office, Tackling Drugs as part of neighbourhood renewal (Ministarstvo unutrašnjih poslova Ujedinjenog kraljevstva, Borba protiv droga kao dio obnove susjedstva)

29. Department for Education and Skills, Home Office and Department for Health, Every Child Matters: Change for Children – Young People and Drugs (Ministarstvo za obrazovanje i vještine, Ministarstvo unutrašnjih poslova I Ministarstvo zdravlja Ujedinjenog kraljevstva, Svako dijete je bitno: Promjena za djecu – Mladi i droge)

30. Vlada Republike Hrvatske, Akcijski plan suzbijanja zlouporabe opojnih droga za 2006 – 2009. godinu

31. Kanton Sarajevo, Inovirani program prevencije alkoholizma, narkomanije i drugih ovisnosti za period 2004 – 2007. godine

32. Program Ministarstva zdravlja i socijalne zaštite za suzbijanje zloupotrebe opojnih droga u Republici Srpskoj za period 2008 – 2012. godine 

33. Strategija nadzora nad opojnim drogama i suzbijanja zloupotrebe opojnih droga u Republici Srpskoj za period od 2008. do 2012. godine

34. Ministarstvo zdravstva Kantona Sarajevo, III Inovirani program prevencije narkomanije, alkoholizma i drugih ovisnosti za period 2008 - 2012. godine 

ANEKS III

Spisak konsultovanih predstavnika institucija i nevladinih organizacija u BiH u izradi Akcionog plana

1. Milana Škipina, Ministarstvo sigurnosti BiH

2. Prim. mr sci. dr Nermana Mehić-Basara, Federalno ministarstvo zdravstva

3. Alma Gutić, Ministarstvo civilnih poslova BiH

4. Fatima Bašić, Ministarstvo pravde BiH

5. Dr sci. Muhamed Ćurić, Federalno ministarstvo obrazovanja i nauke

6. Nermin Lagumdžija, Federalno ministarstvo unutrašnjih poslova

7. Dr Milan Latinović, Ministarstvo zdravlja i socijalne zaštite RS

8. Dr Tatjana Maglov, Nacionalni koordinator za borbu protiv zloupotrebe droga u RS

9. Biljana Trifunovska, Ministarstvo prosvjete i kulture RS

10. Sanja Partalo, Ministarstvo za porodicu , omladinu i sport RS

11. Gojko Vasić, Ministarstvo unutrašnjih poslova RS

12. Dušan Marković, Ministarstvo unutrašnjih poslova RS

13. Goran Pisić, Ministarstvo unutrašnjih poslova RS

14. Prim. mr sci. dr Zlatko Čardaklija, Federalno ministarstvo zdravstva

15. Branimir Filipović, Kancelarija zdravstva Brčko Distrikta BiH

16. Dr Zlata Paprić, Centar za mentalno zdravlje Distrikta Brčko

� Detaljan prikaz institucija i njihovih predstavnika konsultovanih pri izradi Akcionog plana sadržan je u dodatku III ovog Akcionog plana.

				Uspješna provedba Državnog akcionog plana borbe protiv zloupotrebe opojnih droga (u daljem tekstu «Akcioni plan») nije bila moguća bez adekvatnog planiranja budžetskih i projektnih sredstava od strane nadležnih institucija. Zbog toga, finansijske projekci

				Uspješna provedba Državnog akcionog plana borbe protiv zloupotrebe opojnih droga (u daljem tekstu «Akcioni plan») nije bila moguća bez adekvatnog planiranja budžetskih i projektnih sredstava od strane nadležnih institucija. Zbog toga, finansijske projekci

				Uspješna provedba Državnog akcionog plana borbe protiv zloupotrebe opojnih droga (u daljem tekstu «Akcioni plan») nije bila moguća bez adekvatnog planiranja budžetskih i projektnih sredstava od strane nadležnih institucija. Zbog toga, finansijske projekci

				Uspješna provedba Državnog akcionog plana borbe protiv zloupotrebe opojnih droga (u daljem tekstu «Akcioni plan») nije bila moguća bez adekvatnog planiranja budžetskih i projektnih sredstava od strane nadležnih institucija. Zbog toga, finansijske projekci

				q      Edukativni i informativni programi povećavanje svijesti kroz obrazovanje zajednice u cilju primjene zdravih stilova života i očuvanje mentalnog zdravlja

				q      Osposobiti centre za rehabilitaciju i terapijske zajednice u BiH 5.5

				q      U policijskim snagama Federacije BiH i Policiji Distrikta Brčko BiH, sistematizacijom uspostaviti Odjeljenja za suzbijanje zloupotrebe opojnih droga, po uzoru na Odjeljenje Federalne uprave policije 3

